
కరాళి = భయంకరమైనది.

వికరాళి = భయంకరమైనదానికి వ్యతిరేకము.



	 







	గీ.	
మూడుకాళ్లును గల్గినముసలి యొక్క

పదము నలుపైన నది విషపాది యంద్రు

సన్నమగుచున్న దోషంబు లెన్నియైన

నుదుట బొల్లుంట మేలు సమ్ముదితహృదయ.

మూడుగాళ్ళను తెలుపైన బొల్లియుండి నాలుగవపాదము నలుపైనయెడల నాగుర్రము విషపాది యగును. కాళ్ళు సన్నమైనయెడల దోషముల నెన్నిటినేని బోకార్చును.



	 







	క.	
మెఱుగారిక్రాలు మేనును

నెరిసిన తమ్మిమాడ్కి నెమ్మొగమున గ్రొ

మ్మెరుగుల దెగడెడి కన్నులు

నెరివాలము గలుగు హరులు నివి యోగ్యంబుల్.

మెఱుగెక్కియున్న శరీరమును, సగము విడిచిన పద్మమువలె నుండు నెమ్మొగమును, కాంతివంతములైన కన్నులును చక్కనివాలమును గలహయములు శుభము చేకూర్చును.



	 







	క.	
ఛాయావిహీనమైనను

వాయసఖరగృధ్రముఖ్యస్వరమైనను ద్వై

న్యాయపదగదితవదనము చి

రాయువు గలుగవని విందు మట్టి హరులకున్.

కాంతివిహీనమైనను కాకి-గాడిద-గుడ్లగూబ మొదలగువాని స్వరముబోలిన స్వరముగల కురంగములు చిరాయువులుగ నుండవనిపెద్దలమతము.



	 







	క.	
వరగినమొగమును నాలుగు

చరణంబులు తెలుపు గలుగ జయ మొసగునరే

		 ఈ పేజీలో చివరి మార్పు 19 ఆగస్టు 2022న 02:54కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

